
太尉諸箴

作者：崔駰　東漢

本作品收錄於《崔亭伯集》

版本信息

天官冢宰，庻僚之率。師錫有帝，命虞作尉。爰叶台極，妥平國域。制軍詰禁，王旅惟

式。九州是綏，群公咸治。干戈載戢，宿纏其紀。上之云據，下之云戴。苟非其人，斁

我帝載？昔周人思文公，而《召南》詠甘棠。昆吾隆夏，伊摰嘉商。季世頗僻，禮用不

匡。無曰我強，莫余敢喪。無曰我大，輕戰好殺。紂師百萬，卒以不艾。宰臣司馬，敢

告在際。

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

